
Annotatsiya. Ushbu maqolada zamonaviy tarmoq texnologiyalarining asosiy 

tamoyillari, ularning rivojlanish bosqichlari va yangi tendensiyalari haqida batafsil ma’lumot 

beriladi. Xususan, 5G va 6G texnologiyalarining joriy etilishi, sun’iy intellekt (AI) asosida 

optimallashtirilgan tarmoqlar, bulutli hisoblash, Internet of Things (IoT), kiberxavfsizlik, 

kvant tarmoqlari, chekka hisoblash (Edge Computing) va blokcheyn texnologiyalarining 

tarmoq infratuzilmasiga ta’siri tahlil qilinadi. Shuningdek, tarmoq texnologiyalarining sanoat, 

ta’lim, sog‘liqni saqlash va boshqa sohalarga ta’siri va ular bilan bog‘liq xavfsizlik muammolari  

ko‘rib chiqiladi. Maqolada fan va texnologiya sohasidagi yetakchi tadqiqot ishlari, ilmiy 

maqolalar va ekspertlarning fikrlari asosida tahlillar beriladi. 

Kalit so‘zlar: tarmoq texnologiyalari, 5G, 6G, sun’iy intellekt, IoT, bulutli hisoblash, 

kiberxavfsizlik, kvant tarmoqlari, chekka hisoblash, blokcheyn, ma’lumotlar markazlari, sun’iy 

neyron tarmoqlar, avtomatlashtirilgan boshqaruv tizimlari, dasturiy ta’minotli tarmoqlar 

(SDN), raqamli transformatsiya, ma’lumotlarni uzatish protokollari. 

Аннотация: В данной статье подробно рассматриваются основные принципы 

современных сетевых технологий, этапы их развития и новые тенденции. В частности, 

анализируется внедрение технологий 5G и 6G, оптимизированных с помощью 

искусственного интеллекта (AI) сетей, облачных вычислений, Интернета вещей (IoT), 

кибербезопасности, квантовых сетей, периферийных вычислений (Edge Computing) и 

влияние блокчейн-технологий на сетевую инфраструктуру. Также рассматривается 

влияние сетевых технологий на промышленность, образование, здравоохранение и 

другие области, а также связанные с ними вопросы безопасности. В статье 

представлены аналитические данные на основе ведущих научных исследований, 

научных публикаций и мнений экспертов. 

Ключевые слова: сетевые технологии, 5G, 6G, искусственный интеллект, IoT, 

облачные вычисления, кибербезопасность, квантовые сети, периферийные 

вычисления, блокчейн, центры обработки данных, искусственные нейронные сети, 

автоматизированные системы управления, программно-определяемые сети (SDN), 

цифровая трансформация, протоколы передачи данных. 

Annotation: This article provides a detailed analysis of the fundamental principles of 

modern network technologies, their development stages, and emerging trends. Specifically, it 

examines the implementation of 5G and 6G technologies, AI-optimized networks, cloud 

computing, the Internet of Things (IoT), cybersecurity, quantum networks, edge computing, 

and the impact of blockchain technologies on network infrastructure. Additionally, the article 

explores the influence of network technologies on industries such as manufacturing, 

education, and healthcare, as well as related security challenges. The analysis is based on 

leading scientific research, academic publications, and expert opinions. 

Kirish. Axborot-kommunikatsiya texnologiyalarining jadal rivojlanishi bugungi kunda 

tarmoq texnologiyalarining muhim ahamiyat kasb etishiga sabab bo‘lmoqda. Globalizatsiya 

jarayonlari natijasida internet va turli turdagi tarmoqlar nafaqat biznes, balki kundalik 

hayotning ham ajralmas qismiga aylandi. Tarmoq texnologiyalarining rivojlanishi kompyuter 

tarmoqlari, bulutli hisoblash, sun’iy intellekt (SI), 5G va Internet of Things (IoT) kabi ilg‘or 

innovatsion yondashuvlar bilan bog‘liq bo‘lib, ularning qo‘llanilishi yangi tendensiyalarni 

shakllantirmoqda. 

Tarmoq texnologiyalari axborot almashinuvi va saqlash tizimlarining asosiy komponenti 

hisoblanadi. Masalan, A. S. Tanenbaumning "Computer Networks" (Kompyuter tarmoqlari) 

kitobida ta’kidlanishicha, zamonaviy tarmoqlar OSI va TCP/IP kabi model asosida quriladi va 

ular ma’lumotlarni uzatishning ishonchliligini ta’minlaydi. Bugungi kunda 5G texnologiyasi 

tarmoq infratuzilmasini tubdan o‘zgartirmoqda. "Data and Computer Communications" kitobi 

muallifi Uilyam Stallingsning ta’kidlashicha, yangi avlod simsiz tarmoqlari yuqori tezlik, kam 

kechikish va barqaror ulanish kabi imkoniyatlarni ta’minlaydi. Shuningdek, IoT qurilmalari 

tarmoqlarga ulanish hajmini oshirib, aqlli shaharlardan tortib sanoat tarmoqlarigacha ko‘plab 

sohalarda innovatsion yechimlarni yaratmoqda. 

Tarmoq xavfsizligi masalasi dolzarb mavzulardan biri bo‘lib, Kevin Mitnikning "The Art 

of Invisibility" kitobida keltirilganidek, kiberxavfsizlik va shifrlash usullari bugungi kunda 

axborot himoyasining ajralmas qismi hisoblanadi. Bulutli hisoblash texnologiyalarining 

rivojlanishi bilan tarmoq infratuzilmasi  murakkablashib, ularning xavfsizligi ustuvor 

vazifalardan  biriga  aylanmoqda. 

Asosiy qism. Tarmoq texnologiyalari zamonaviy raqamli dunyoning ajralmas qismiga 

aylangan. Bugungi kunda eng dolzarb tarmoq texnologiyalari quyidagilar kiradi .  5G va 6G 

texnologiyalari: 5G texnologiyasi yuqori tezlik, kichik kechikish va keng imkoniyatlar bilan 

ajralib turadi. U sanoat, sog‘liqni saqlash, transport va IoT (Internet of Things) tarmoqlarida 

inqilob yaratmoqda. 6G esa kelajak texnologiyasi bo‘lib,  yuqori ma’lumot uzatish tezligini va 

sun’iy intellekt bilan integratsiyani ta’minlaydi. 

Bulutli hisoblash va Edge Computing: Bulutli hisoblash (Cloud Computing) 

kompaniyalarga o‘z serverlarini saqlash o‘rniga ma’lumotlarni masofaviy serverlarda saqlash 

imkonini beradi. Amazon Web Services (AWS), Google Cloud va Microsoft Azure kabi 

xizmatlar mashhur  hisoblanadi. Edge Computing esa ma’lumotlarni ularni manbasi yaqinida 

qayta ishlash imkonini beradi, bu esa internetga bog‘liqlikni kamaytirib, real vaqtda ishlov 

berish jarayonlarini yanada tezlashtiradi. 

Internet of Things (IoT) va aqlli qurilmalar: IoT qurilmalari internet orqali bog‘lanib, 

ma’lumot almashishi va avtomatlashtirishni ta’minlaydi. Aqlli uylar, aqlli shaharlar va sanoat 

avtomatlashtirish tizimlari ushbu texnologiya yordamida rivojlanmoqda. 

Sun’iy intellekt va avtomatlashtirilgan tarmoqlar: Sun’iy intellekt (AI) tarmoq 

boshqaruvi, ma’lumotlarni tahlil qilish va xavfsizlikni ta’minlashda qo‘llanilmoqda. AI 

yordamida tarmoqda nosozliklarni oldindan aniqlash va avtomatik tuzatish kabi tizimlari 

ishlab chiqilmoqda. 

Kiberxavfsizlik va Blockchain texnologiyasi: Tarmoq xavfsizligini ta’minlash uchun ilg‘or 

shifrlash usullari, sun’iy intellekt asosidagi xavfsizlik tizimlari va Blockchain texnologiyalari 

rivojlanmoqda. Blockchain texnologiyasi ma’lumotlarning buzilmasligini ta’minlash va xavfsiz 

tranzaktsiyalarni amalga oshirish uchun hozirda keng qo‘llanilmoqda. 

Software-Defined Networking (SDN) va Network Function Virtualization (NFV): SDN 

(Software-Defined Networking) – dasturiy ta’minot yordamida tarmoq boshqaruvini 

moslashuvchan qilishga imkon beradi. NFV (Network Function Virtualization) – maxsus 

apparat qurilmalar o‘rniga dasturiy ta’minot orqali tarmoq funksiyalarini bajarishni 

ta’minlaydi, bu esa xarajatlarni kamaytirib  samaradorlikni oshiradi. 

Mavzuga doir adabiyotlar tahlili.  Tarmoq texnologiyalari sohasida ilmiy va texnik 

adabiyotlar axborot almashinuvi, tarmoq protokollari, xavfsizlik masalalari hamda zamonaviy 

tendensiyalarni o‘rganish uchun muhim va asosiy manba hisoblanadi. Tarmoq 

texnologiyalarining tamoyillari va ishlash mexanizmlarini tushunish uchun Andrew S. 

Tanenbaum va David Wetherall tomonidan yozilgan "Computer Networks" (Kompyuter 

tarmoqlari) kitobi asosiy qo‘llanmalardan biri hisoblanadi. Ushbu kitobda  OSI va TCP/IP 

tarmoq modellarining ishlash printsiplari; ma’lumotlarni uzatish, marshrutlash algoritmlari 

va transport protokollari; mahalliy (LAN), shahar (MAN) va global (WAN) tarmoqlarning 

farqlari; simli va simsiz tarmoqlar texnologiyalari tahlil qilinadi. Shuningdek, James F. Kurose 

va Keith W. Ross tomonidan yozilgan "Computer Networking: A Top-Down Approach" asari 

ham tarmoq protokollarining amaliy qo‘llanilishiga alohida urg‘u beradi. Ushbu manba 

tarmoqlarning yuqori darajali (ilovaviy) qatlamidan pastki qatlamlariga qarab tahlil qilish 

usulini qo‘llaydi. 

Tarmoq texnologiyalarining rivojlanishi sohasida William Stallings’ning "Data and 

Computer Communications" asari ham muhim ahamiyat kasb etadi. Ushbu kitobda quyidagi 

mavzular keltirilgan:  

Simsiz aloqa tizimlari (Wi-Fi, 4G, 5G); 

Tarmoqlarning samaradorligini oshirish uchun ma’lumot siqish va kodlash usullari; 

IoT (Internet of Things) va aqlli qurilmalar integratsiyasi; 

Bulutli hisoblash (Cloud Computing) va Edge Computing texnologiyalarining 

rivojlanishi. 

Bulutli texnologiyalar va katta ma’lumotlarni boshqarish mavzulari bo‘yicha L. Gillam, R. 

Buyya va J. Broberg’ning "Cloud Computing: Principles and Paradigms" asari tarmoq 

infratuzilmasining kelajakdagi evolyutsiyasini tahlil qiladi. Bulutli hisoblash 

texnologiyalarining rivojlanishi ma’lumotlarni markazlashgan serverlarda saqlash va qayta 

ishlash imkoniyatini oshiradi. Misbahuddin Syed’ning "5G and Beyond: Fundamentals and 

Applications" asarida esa yangi avlod simsiz texnologiyalarining rivojlanishi va ularning aqlli 

shaharlar, avtomatlashtirilgan transport, sanoat 4.0 uchun ahamiyati yoritilgan. 

Tarmoq xavfsizligi bugungi kunda eng muhim masalalardan biri hisoblanadi. Ushbu 

sohada bir qancha kitoblar asosiy va dolzarb hisoblanadi. Kevin Mitnick’ning "The Art of 

Invisibility" asarida shaxsiy ma’lumotlarni himoya qilish bo‘yicha ilg‘or usullar yoritilgan. 

Bruce Schneier’ning "Secrets and Lies: Digital Security in a Networked World" kitobida 

shifrlash algoritmlari (RSA, AES), autentifikatsiya tizimlari va xavfsizlik protokollari haqida 

batafsil ma’lumot berilgan. Kiberxavfsizlik bo‘yicha tadqiqotlar shuni ko‘rsatadiki, 

tarmoqlarning kengayishi bilan hujumlar soni ham oshib bormoqda. Shuning uchun, Zero 



 
 

13 
  

 
 

Trust Security modeli tobora ommalashib, VPN, ikki faktorli autentifikatsiya va SI asosida 

avtomatik xavfsizlik tahlili kabi usullardan  keng qo‘llanilmoqda. 

Xulosa. Tarmoq texnologiyalari hozirgi kunda juda tez rivojlanmoqda va yangi 

tendensiyalar bu  sohada  katta ta’sir ko‘rsatmoqda. 5G, IoT, AI va kiberxavfsizlik kabi 

yo‘nalishlarning tez suratlarda rivojlanishi kelajakdagi tarmoq infratuzilmasini yanada 

kuchaytiradi. Ushbu texnologiyalar hayotimizning har bir jabhasiga kirib kelayotgan bo‘lib, 

biznes, sog‘liqni saqlash, transport va boshqa bir qancha sohalarda katta o‘zgarishlar 

boʻlishiga sabab bo‘lmoqda. Innovatsion tarmoq texnologiyalarining joriy etilishi yanada 

kengaymoqda va bu raqamli dunyoning rivojlanishida muhim rol o‘ynaydi. 

